
Eremu grabitatorioa 
 
Lurrak Ilargia erakartzen du. Distantziaz eginiko indarra kontsideratzen da 
erakarpen-indar hau.  
 
Efektu horren interpretazioa egin daiteke Ilargiak Lurraren eremu grabitatorioarekin 
eginko elkarrekintza dela pentsatuz. Grabitatea indar-eremu gisa landu daiteke. 
 
Horrela, masa baten inguruko espazioaren propietateak aldatu egin direla esango 
dugu, non beste masa bat bertan jartzean indar grabitatorioa sentituko du bere 
baitan. 
 
Espazioaren perturbazio hori, eremu grabitatorioa da eta bere magnitudea masa-
unitateko gorputz batengan eginiko indarra da. 
 
Eremuek magnitudea eta norantza dute eta bektore gisa irudika daitezke. Bektore 
horien norantzak gorputzengan eginiko indarrenak dira; kasu honetan Lurraren 
zentroruntz zuzendurik egongo lirateke. 
 

 
 
Espazioko puntu bakoitzean bektore bat dagoela pentsa daiteke; indar-lerroak oso 
banaturik dauden eskualdetan eremua ahula dela eta kontzentraturik dauden 
eskualdetan eremua sendoa dela esango da. 
 
Planeta baten eremu grabitatorioa kontsideratzean gehienetan planetatik kanpoko 
eremua aztertzen bada ere, planetaren baitan eremu grabitatorioa dagoela ere 
kontsideratzen da. 
 
Eman dezagun Lurraren alde batetik bestera tunela egiten dela, zentrotik pasatuz. 
Lurraren zentroan kokaturiko gorputz batengan, ba al dago indar grabitatoriorik? 
 



Erantzuna ezezkoa da, zeren norantza guztietan indar berdina egingo litzateke, 
guztira indar nulua emanez. Lurraren zentroan, beraz, indar grabitatorioa nulua da. 
 
Baina Lurraren baitan jarraituz, gorputza zentrotik ateratzen bada, indar 
grabitatorioak ez dira kantzelatzen eta eremu grabitatorioa badago. 
 
Lurraren zentrotik bere azalara hurbiltzerakoan, eremu grabitatorioa handitzen doa 
eta Lurraren azalean maximoa da. 
 
Hona hemen grafikoki adierazita eremu grabitatorioaren aldaketa Lurreko zentroko 
distantziarekin. 

Irudian bertan "a" (Lurraren baitan), "b" (Lurraren azaletik gertu) eta "c" (Lur 
planetatik urrun) gorputzak irudikatu dira eta beraiek izango duten eremu 
grabitatorioaren balioak. 


